
རྒྱལ་གཞུང་ཞི་གཡོག་ལྷན་ཚོགས། 
སྤྱི་ལོ་ ༢༠༢༢ ལོའི་ འབྲུག་ཞི་གཡོག་ཆོས་རྒྱུགས། 

ཆོས་རྒྱུགས་དབྱེ་བ་ ཁྱད་རིག། 
 

དྲི་ཤོག་གཉིས་པ། སྤྱིར་བཏང་ཤེས་ཡོན་གསོ་བ་རིག་པ།༼ནང་པའི་སྨན།༽ 
 

སྤྱི་ཚེས:               ༠༨/༡༠/༢༠༢༢། 
སྐུགས་བསྡོམས:        ༡༠༠། 

ལན་བྲི་ནིའི་དུས་ཡུན:     སྐར་མ་༩༠། 

ལྷག་ནིའི་དུས་ཡུན:       སྐར་མ་༡༥། 
 
སྤྱིར་བཏང་བཀོད་རྒྱ། 
 

v ལན་བྲི་ནི་འགོ་མ་བཙུག་པའི་ཧེ་མ་ དུས་ཡུན་སྐར་མ་༡༥ གི་རིང་ལུ་ དྲི་བ་ཚུ་ལེགས་ཤོམ་སྦེ་ལྷག་ཏེ་ དྲི་བའི་བཀོད་རྒྱ་དང་འཁྲིལ་ཏེ་བྲི་
དགོཔ་ཁག་ཆེ། 
 

v དྲི་ཤོག་འདི་ནང་ ༼ཀ༽ གདམ་ཁའི་དྲི་བ་དང་ ༼ཁ༽ དྲི་བ་ཐུང་ཀུ་སྦེ་ དྲི་བ་དབྱེ་ཁག་༢ ཡོདཔ་ལས་ དྲི་བ་ག་རའི་ལན་རྐྱབ་དགོ། 
 

v དྲི་བ་གི་ལན་འདི་ཚུ་ དྲི་ཤོག་ནང་མིན་པར་ ལན་ཤོག་ནང་རང་བྲི་དགོ། 
 

v ལན་བྲི་བའི་སྐབས་ལུ་ དྲི་བའི་ཨང་གྲངས་ཚུ་མ་འཛོལ་བར་བཀལ་དགོ། 
 

v དྲི་བའི་ཨང་གྲངས་དང་འཁྲིལ་ཏེ་ ལན་ཧིང་སངས་ས་སྦེ་བྲི་དགོཔ་མ་གཏོགས་ དྲི་བ་འདྲ་བཤུས་བརྐྱབ་མི་དགོ། 
 

v ལན་ཤོག་ནང་ལུ་ ཁྱོད་རང་གི་ ངོ་རྟགས་ཨང་མ་གཏོགས་ གཞན་མིང་དང་གསང་བའི་ཨང་རྟགས་ལ་སོགས་པ་ག་ནི་ཡང་བཀལ་མི་
ཆོག། 
 

v དྲི་ཤོག་འདི་ནང་ བཀོད་རྒྱ་འདིའི་ཤོག་གྲངས་རྩིས་ཏེ་ ཤོག་གྲངས་ ༡༩ ཡོད། 
 

v དྲི་ཤོག་དང་ ལེན་ཤོག་ཚུ་ གཅིག་ཡང་ཧྲལ་མི་ཆོག 

༼ཀ༽ གདམ་ཁའི་དྲི་བ།               ༼སྐུགས་༧༠×༡=༧༠ ༽ 
 
དྲི་བ་འདི་གི་ལན་བྲི་བའི་སྐབས་ ལན་ཤོག་ནང་ དྲི་བའི་ཨང་གྲངས་དང་ གདམ་ཁ་རྐྱབ་ཡོད་པའི་ ལན་གྱ་ིགསལ་བྱེད་ དཔེར་ན་ ༧༡ (ཀ) སྦེ་
བཀོད་གནང་། དྲི་བ་ག་རའི་ལན་བྲི་དགོ། 
……………………………………………………………………………………… 
༡༽ རུ་ཏོ་ཀོང་ཀྱོང་གི་ཁོངས་སུ་གཏོགས་མི་འདི། 
ཀ་  སོག་རུས་ཨིན།  
ཁ་  རྣ་ལྷན་རུ་ཏོ་ཨིན། 
ག་  ཁ་ནང་གི་སོ་ཨིན། 
ང་  མགུ་ཏོག་གི་རུ་ཏོ་ཨིན། 

 

༢༽ རུ་ཏོ་ལྡུམ་ལྡུམ་གྱི་ཁོངས་སུ་མ་གཏོགས་མི་འདི། 
ཀ་ བྲང་རུས་ཨིན། 
ཁ་ ལག་མགོའི་རུ་ཏོ་ཨིན།  
ག་ རྐང་མགོའི་རུ་ཏོ་ཚུ་ཨིན། 
ང་ སྒལ་གཞུང་གི་ཚིགས་ཨིན།  

 

༣༽ སྟོན་པས་ ཆོས་ཀྱི་འཁོར་ལོ་བཀའ་བར་པ་ མཚན་ཉིད་མེད་པའི་ཆོས་ཀྱི་འཁོར་ལོ་བསྐོར་གནང་བའི་སྐབས་ལུ་ ལྷ་ཚངས་པ་ལུ་གསུངས་མི་
གསོ་བ་རིག་པའི་སྨན་གྱི་གཞུང་འདི་་་་་་་་་་་་་་་་་ཨིན། 
ཀ་  གསོ་དཔྱད་བུམ་པ་ཨིན། 
ཁ་  མདོ་སྡེ་རྒྱལ་པོའི་རྒྱུད་ཨིན། 
ག་  གསེར་འོད་དམ་པའི་རྒྱུད་ཨིན། 
ང་  གཅེར་མཐོང་རིག་པའི་རྒྱུད་ཨིན། 

 

༤༽ ལོ་གཅིག་དུས་ནི་དྲུག་ཏུ་འགྱུར།། དང་པོ་གཉིས་ནི་མེ་ཏོག་དུས།། ཟེར་བའི་དུས་ལུ་ལྡང་བའི་ནད་ངོས་འཛིན་འབད། 
ཀ་  རླུང་། 
ཁ་  མཁྲིས་པ། 
ག་  བད་ཀན།                                         
ང་  འདུས་པ། 

༥༽ གཞོན་ནུ་སྐྲ་དཀར་སྐྱེ་མི་འདི་ ཉེས་པ་ག་གི་མཚན་ཉིད་ཨིན་ན། 
ཀ་  རླུང་། 
ཁ་  མཁྲིས་པ། 
ག་  བད་ཀན།                                         
ང་  འདུས་པ། 

 

༦༽ མིག་གིས་བལྟ་བ་ཐོག་ལས་ བརྟག་དཔྱད་འབད་བའི་སྐབས་ སྣ་རྩེར་དྲེག་པ་ཆགས་མི་འདི་་་། 
ཀ་ ཕོ་བའི་ནད་ཨིན། 
ཁ་  གློ་བའི་ནད་ཨིན། 
ག་  སྙིང་གི་ནད་ཨིན། 
ང་  མཁྲིས་པའི་ནད་ཨིན།  

 

༧༽ ལྕེ་ནག་སྐམ་སྟེ་སྨྲ་མི་ཤེས་པ་འདི་་་་་་་། 
ཀ་  འཆི་བའི་ལྕེ།  
ཁ་  འཚོ་བའི་ལྕེ། 
ག་  རླུང་ཉིདཟད་པའི་ལྕེ། 
ང་  བད་ཀན་སྨུག་པོའི་ལྕེ། 

 

༨༽ གང་གི་དོན་ལུ་གསོ་བར་བྱ་བ་ནི་ 
ཀ་  ནད་ཨིན། 
ཁ་  སེམས་ཨིན། 
ག་  ལུས་ཨིན།                                    
ང་  ཚེ་སྲོག་ཨིན། 

 

༩༽ ཡན་ལག་ལུ་ ཁྲག་གཏར་བའི་རྩ་ཡོངས་བསྡོམས་་་་་་་་ཡོདཔ་ཨིན། 
ཀ་  ༡༨། 
ཁ་  ༣༤། 
ག་  ༤༢། 
ང་  ༥༢། 

༡༠༽ ཁྲག་དང་ཕྱི་སའི་ལྡང་ཚད་སྙིམ་པ་བདུན།། ཞེས་པའི་སྐབས་ ཕྱི་ས་ཟེར་མི་འདི་ 
ཀ་  གཅིན་གྱི་མིང་། 
ཁ་  བཤང་གི་མིང། 
ག་  ཁྲག་གི་འགལ་མིང་། 
ང་  ཁྲག་གི་མིང་གི་རྣམ་གྲངས། 

 

༡༡༽ གཏར་རྩ་ཕོ་མདུང་འདི་་་་་་་་་་་ཡོད། 
ཀ་  དཔྲལ་བར་ཡོད། 
ཁ་  གུང་མོའི་སྟེང་དུ་ཡོད། 
ག་  སྲིན་ལག་རྒྱབ་ཏུ་གནས། 
ང་  མཐེའུ་ཆུང་རྒྱབ་ཏུ་ཡོད། 

 

༡༢༽ གཉྫ་མུ་ཏིག་དཀར་མདངས་ཅན་འདི་་་་་་་་་་་་་་ལས་བྱུང་བའི་སྨན་ཅིག་ཨིན། 
ཀ་  གླང་ཆེན། 
ཁ་  རྒྱ་མཚོ། 
ག་  རི་དྭགས། 
ང་  རྒྱ་གར་ལྷོ་ཕྱོགས་ཤིང་འདབ། 

 

༡༣༽ ཤིང་པི་ཀ་མུ་ཏིག་སེར་མདངས་ཅན་འདི་་་་་་་་་་་ལས་བྱུང་བའི་སྨན་ཨིན། 
ཀ་  རིན་པོ་ཆེ། 
ཁ  སྔོ་སྨན་དང་རྩི་སྨན། 
ག་  སྲོག་ཆགས་ཉ་ཕྱིས།  
ང་  དུང་དཀར་གཡས་འཁྱིལ། 

 

༡༤༽ ཀྲི་ཀ་ཅན་ཟེར་མི་འདི་་་་་་་ལུ་སླབ་ཨིན། 
ཀ་  བོད་ཀྱི་སོ་མ་ར་ཛ་དམན་པ།  
ཁ  རྒྱ་གར་གི་སོ་མ་ར་ཛ་མཆོག། 
ག་  སྔོ་སྨན་ཐལ་དཀར་རྡོ་རྗེ་དམན་པ། 
ང་  སྔོ་སྨན་ཐལ་དཀར་རྡོ་རྗེ་མཆོག། 

༡༥༽ ད་རེས་ནངས་པ་ ཕྱི་པའི་སྨན་བཅོས་ལས་ ཀྲི་བི་ (Tuberculosis) ཟེར་མི་འདི་ ནང་པའི་སྨན་བཅོས་ལས་འབད་བ་ཅིན་ 
ཀ་  བད་ཀན་ཟེར་སླབ་ཨིན། 
ཁ་  གཅོང་ནད་ཟེར་སླབ་ཨིན། 
ག་  གློ་ནད་ཟེར་སླབ་ཨིན། 
ང་  གློ་ནད་ཐང་པོ་ཟེར་སླབ་ཨིན། 

 

༡༦༽ རིམས་ཚད་ལུ་ ཆམ་རིམས། སྣ་ཆམ།  གྲེ་ཆམ།  གློ་ཆམ་ཟེར་དབྱེ་བ་ལེ་ཤཱ་སྦེ་ཡོད་མི་འདི་  
ཀ་  ཡོངས་གྲུབ་ཚེའི་ནད་ཨིན། 
ཁ་  ཀུན་རྟགས་གདོན་གྱི་ནད་ཨིན། 
ག་  ལྟར་སྣང་འཕྲལ་གྱི་ནད་ཨིན།                                             
ང་  གཞན་དབང་སྔོན་ལས་ཀྱི་ནད་ཨིན། 

 

༡༧༽ གསོ་བ་རིག་པ་ནང་ལས་ རྣམ་པར་གྱུར་བ་ཟེར་མི་ཚིག་འདི་ 
ཀ་  ན་མི་ལུ་སླབ་ཨིན། 
ཁ་  མ་ན་མི་ལུ་སླབ་ཨིན། 
ག་  ཚེ་རིང་བའི་དོན་ཨིན། 
ང་  གསུམ་ཆ་ར་ཨིན། 

 

༡༨༽ ཚ་བ་གསུམ་ཟེར་མི་འདི་་་་་་་་་་ལུ་སླབ་ཨིན། 
ཀ་  ལྕེ་ཚ་དབྱི་མོང་སྲུབ་ཀ་གསུམ། 
ཁ་  རྒྱ་ཚྭ་རྒྱམ་ཚྭ་ཁ་རུ་ཚྭ་གསུམ། 
ག་  པི་པི་ལིང་སྒ་སྐྱ་ཕོ་བ་རི་གསུམ། 
ང་  ཙི་ཏྲ་ཀ་སེ་འབྲུ་སྨན་སྒ་གསུམ། 

བཀོད་རྒྱ། འོག་གི་དཔེ་རིས་ལུ་བལྟ་ཞིནམ་ལས་ འོག་ལས་ཡོད་པའི་དྲི་བ་ ༡༩ ལས་ ༢༢ ཚུ་གི་ལན་བྲིས། 
 
 

 
 
 
 
 
 
 
 
 
 
 
༡༩༽ གོང་གི་དཔེ་རིས་འདི་ ག་ཅི་གི་དོན་ལུ་སྨོ? 
ཀ་  བླ་རྩ་བལྟ་ཐངས་ཨིན།  
ཁ་  སྲོག་རྩ་བལྟ་ཐངས་ཨིན། 
ག་  ཚེའི་རྩ་བལྟ་ཐངས་ཨིན། 
ང་  ཨ་ལོའི་རྩ་བལྟ་ཐངས་ཨིན།  

 

༢༠༽ གོང་གི་དཔེ་རིས་ནང་ལུ་ རྣ་བ་གཡོན་པ་ལུ་ ཨང་གྲངས་ ༥ ཟེར་བཀོད་དེ་ཡོད་མི་འདི་་་་་་་་་་་་ཨིན། 
ཀ་  གློ་རྩ།  
ཁ་  སྙིང་རྩ།  
ག་  མཆེར་རྩ། 
ང་  མཁལ་གཡོན་རྩ། 

 

༢༡༽ གོང་གི་དཔེ་རིས་ནང་ལུ་ རྣ་བ་གཡོན་པ་ལུ་ ཨང་གྲངས་ ༦ ཟེར་བཀོད་དེ་ཡོད་མི་འདི་་་་་་་་་་་་ཨིན། 
ཀ་  སྙིང་རྩ། 
ཁ་  མཆིན་པའི་རྩ། 
ག་  མཁལ་གཡས་རྩ། 
ང་  མཁལ་གཡོན་རྩ། 

༢༢༽ གོང་གི་དཔེ་རིས་ནང་ལུ་ རྣ་བ་གཡས་པ་ལུ་ ཨང་གྲངས་ ༡ ཟེར་བཀོད་དེ་ཡོད་མི་འདི་་་་་་་་་་་་ཨིན། 
ཀ་  གློ་རྩ་ཨིན། 
ཁ་  བླ་རྩ་ཨིན།  
ག་  སྲོག་རྩ་ཨིན། 
ང་  མཆེར་རྩ་ཨིན། 

 

༢༣༽ ཆུ་རིགས་བདུན་གྱི་ནང་ལས་ ཆུ་མཆོག་ལེགས་ཤོམ་འདི་་་་་་་་་་ཨིན། 
ཀ་  གངས་ཆུ། 
ཁ་ ནགས་ལས་འཐོན་པའི་ཆུ། 
ག་  མཁའ་ལས་འབབ་པའི་ཆུ། 
ང་  རྒྱ་མཚོ་དང་བ་ཚྭ་ཤིང་གི་ཆུ། 

                                                             

འོག་ལུ་ཡོད་པའི་དཔེ་རིས་འདི་དྲི་བ་ ༢༤་ དང་ ༢༥ གི་དོན་ལུ་ཨིན། 
 
 
 
 
 
 
 
 
 
 
༢༤༽   གོང་གི་དཔེ་རིས་འདི་གིས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་སྟོནམ་ཨིན། 
ཀ་  ཟས་ཀྱི་ཚོད་བཟུང་བའི་ཐབས་སྟོནམ་ཨིན། 
ཁ་  ཟས་སྐོམ་ལུས་ཟུངས་ལུ་སྒྱུར་ཚུལ་སྐོར་སྟོནམ་ཨིན་མས། 
ག་  གཟུགས་ལུ་ཡོད་པའི་ཟས་སྐོམ་གྱི་གནས་ལུགས་སྟོནམ་ཨིན། 
ང་   ཟས་ཀྱི་ཚད་དང་རླུང་གི་ཚད་གཞི་གཟུགས་ལུ་དགོ་པའི་སྐོར་ཨིན་མས། 

༢༥༽ གོང་གི་དཔེ་རིས་འདི་དོན་ལྔ་སྣོད་དྲུག་ལས་་་་་་་་་་་་་་་་་་་་་་ 
ཀ་ གློ་བ་ཨིན།  
ཁ་ ཕོ་བ་ཨིན། 
ག་  མཆིན་པ་ཨིན།  
ང་  སྣོད་མཁྲིས་ཨིན། 

 

༢༦༽ སྨན་གཏོང་ཚུལ་ལས་ ཐུར་སེར་རླུང་འཁྲུགས་པ་ལ་་་་་་་་གཏང་དགོས། 
ཀ་  ཟས་ཟ་བའི་ཧེ་མ། 
ཁ་  ཟས་ཟ་བའི་ཤུལ་ལུ། 
ག་  ཟས་མ་ཟའི་ལྟོ་བ་སྟོང་པར། 
ང་  སྨན་དང་ཟས་ཁམ་རེ་སྤེལ་ནས། 

 

༢༧༽ བལྟ་བ་མིག་ཡུལ་བོངས་དབྱིབས་ཁ་དོག་བརྟག། ཁྱད་པར་ལྕེ་དང་ཆུ་ལ་བརྟག་པར་བྱ།། ཞེས་པ་འདི་ནི་་་་ 
ཀ་  ཐོས་པ་སྒྲ་རིག། 
ཁ་  མཐོང་བ་ཡུལ་རིག། 
ག་  དཔྱོད་པ་དོན་རིག། 
ང་  མིག་གི་རིག་པ།  

 

༢༨༽ བོད་ལུ་གསོ་བ་རིག་པ་དར་བའི་ལོ་རྒྱུས་ནང་ལུ་ ཧེ་མ་ རྒྱལཔོ་སྲོང་བཙན་གྱི་དུས་ལུ་ རྒྱལཔོ་སྙུན་གཞི་གསོ་ནིའི་དོན་ལུ་ རྒྱ་གར། རྒྱ་
ནག་ སྟག་ཟིགས་ལས་ དྲུང་འཚོ་གསུམ་གྱི་མཛད་པའི་གསོ་དཔྱད་གཞུང་གསརཔ་གི་མཚན་ག་ཅི་སྨོ? 
ཀ་  གསོ་དཔྱད་བུམ་པ།  
ཁ་  མི་འཇིགས་པའི་མཚོན་ཆ། 
ག་  འཆི་བདག་ལས་འཇིགས་སྐྱོབ་མ། 
ང་  ནད་ལས་བྲལ་བ་སྨན་གྱི་ཁོག་འབུགས། 

 

༢༩༽ རྒྱ་ནག་གི་དྲུང་འཚོ་ ཧེན་ཝེན་ཧང་གིས་མཛད་པའི་ གསོ་བ་རིག་པའི་སྨན་དཔྱད་ལག་དེབ་ཀྱི་ཚན་འདི་་་་་་་་་་་ཨིན། 
ཀ་  སཽ་མ་རཱ་ཛ། 
ཁ་  བདུད་རྩིའི་བུམ་པ། 
ག་  བདུད་རྩིའི་ཐིག་པ། 
ང་  རྒྱ་དཔྱད་ཐོར་བུ་ཆེ་ཆུང་།  

༣༠༽ གྲགས་པ་བྱང་ཁོག་ཁྲེམས་ཀྱི་མདོ། ཡན་ལག་དང་དྲང་སྲོང་གི་ཀེང་རུས་ཆེ་ཆུང་བྱ་བ། ཟེར་བའི་གསོ་བ་རིག་པའི་དཔེ་ཆ་མཛད་མི་ག་སྨོ? 
ཀ་  ཤི་ལ་ཧ་བྱ་བ།  
ཁ་  མཚོ་བྱེད་གཞོན་ནུ། 
ག་  སྨན་པ་ག་ལེས་ནུ། 
ང་  དྲང་སྲོང་རྒྱུན་ཤེས་ཀྱི་བུ། 

 

༣༡༽ ལྷ་རྣམས་ཀྱི་ནི་བདུད་རྩི་ལྟ་བུ་དང༌། །ཀླུ་རྣམས་ཀྱི་ནི་གཙུག་ནོར་ལྟ་བུ་དང༌། །དྲང་སྲོང་རྣམས་ཀྱི་བཅུད་ལེན་ལྟ་བུར་ནི། ཁྱེད་ལ་སྨན་འདི་ཉེ་
བར་གནས་གྱུར་ཅིག ཟེར་མི་སྨོན་ཚིགས་འདི་གིས་དོན་ག་ཅི་སྟོནམ་ཨིན་ན? 

ཀ་  སྔགས་བཟླ་བ།  
ཁ་  ཤིས་པ་བརྗོད་པ། 
ག་  གཙོ་འཁོར་ལ་བསྟོད་པ། 
ང་  སྨན་རྣམས་བདུད་རྩིར་ཤེས་པར་བྱ་བ།               

                                      

༣༢༽ ཉེས་པ་གནོད་བྱ་གཉེན་པོའི་མཚན་ཉིད་རྣམས། །ཅི་རིགས་ཁོང་དུ་ཆུད་པ་ངོ་བོར་འདོད། 
ཀ་  ནད་པའི་ངོ་བོ། 
ཁ་  སྨན་པའི་ངོ་བོ། 
ག་  སྨན་གྱི་ངོ་བོ། 
ང་  དཔྱད་ཀྱི་ངོ་བོ། 

 

༣༣༽ གསོ་བྱེད་གཉེན་པོ་སྟོང་དང་རྩ་གཉིས་ཡོད་དེ་འབད་རུང་ མདོར་བསྡུས་བ་ཅིན་ག་དེམ་ཅིག་ཡོདཔ་སྨོ? 
ཀ་  ༣ ཡོད། 
ཁ་  ༤ ཡོད། 
ག་  ༥ ཡོད། 
ང་  ༦ ཡོད། 

 

༣༤༽ རྒྱུད་ལས་་་་་་གཏད་པའི་སྣོད་ལ་བཟང་ངན་ཅི་སྟེ་མེད།། སྣོད་ངན་རྣམས་ཀྱིས་གདམས་པའི་བཅུད་མི་ཐུབ།། དཔེར་ན་སེངྒེ་དཀར་མོའི་འོ་
མ་དེ།། རིན་ཆེན་མ་ཡིན་སྣོད་ངན་ཕལ་པར་བླུག། སྣོད་ཀྱང་ཆག་ལ་འོ་མའི་བཅུད་ཀྱང་འབོ།། ཟེར་མི་འདི་རྩ་ཚིག་འདི་་་་་་་་་་་་་་ཨིན། 
ཀ་  རྩ་རྒྱུད་ལས་གསུངས་ཡི། 
ཁ་  བཤད་རྒྱུད་ལས་གསུངས་ཡི། 
ག་  ཕྱི་མ་རྒྱུད་ལས་གསུངས་ཡི། 
ང་  མན་ངག་རྒྱུད་ལས་གསུངས་ཡི། 

༣༥༽ ནད་མེད་ཐ་མལ་གྱི་རྩ་བལྟ་བའི་སྐབས་ དྲུང་གསུམ་དགྲར་ལྡང་མཐའ་ཕུགས་རབ་ཀྱང་ཆད། ཟེར་བའི་སྐབས་ དྲུང་གསུམ་ཟེར་མི་འདི་
ག་ཅི་སྨོ? 
ཀ་  ཨ་ཁུ་ ཨ་པ་ བུ་གསུམ་ཨིན། 
ཁ་  ཨ་རྒས་ ཨ་པ་ བུ་གསུམ་ཨིན། 
ག་  ཨ་ཁུ་ ཞང་པོ་ ཚ་བོ་ གསུམ་ཨིན།                                              
ང་  ཨ་པ་ བུ་  ཕོ་རྒདམོ་གསུམ་ཨིན། 

 

༣༦༽ རྒྱ་གར་གྱི་སྨན་པ་ ངྷ་རྨ་རཱ་ཛ། ཧ་ཤེང་མ་ཧཱ་ཀྱིན་ད། ཙན་པ་ཤི་ལ་ཧ་གསུམ་གྱིས་མཛད་པའི་དཔེ་ཆ་ སྨན་ནུས་སྒྲོན་མ་གསེར་གཟོང་། 
ཟེར་མི་འདི་་་་་་་་ཨིན། 
ཀ་ དཔྱད་བཅོས་རིག་པ། 
ཁ་  གསོ་ཐབས་རིག་པ། 
ག་  སྨན་བཅོས་རིག་པ། 
ང་  བརྟག་ཐབས་རིག་པ། 

 

༣༧༽ རྩ་འཕར་བཤེད་ཆེ་བ་འམ་དྲག་པ་ ཤ་ཁར་ཡར་གསལ་པོར་འདོན་པ་ལ་རྒྱས་པ་ ལྕགས་ཀྱི་ཐུར་མ་ལ་སོགས་པ་བཞིན་དུ་ཤ་ནང་ནས་རྩ་
ཀྲིལ་ཀྲིལ་མངོན་པ་འདྲིལ་བ། འཕར་མྱུར་བས་གྲངས་མང་བ་སྟེ་འཕར་བའི་བྱ་བ་མྱུར་དུ་བྱེད་པ་མགྱོགས་པ།  རྩ་ཤེད་སྙིང་པོར་ཧྲིལ་གྱིས་
འདྲིལ་བ་གཞུ་རྒྱུད་ལྟར་སྲད་བུ་གྲིམས་པ། སོར་མོས་མནན་པའི་ཚེ་སྟོང་སོབ་མི་བྱེད་པར་སྲ་ཐིང་ངེ་བར་འཕར་བ་ནི་་་་ 
ཀ་  ཚ་བའི་རྩ། 
ཁ་  འཁྲུགས་ཚད་ཀྱི་རྩ། 
ག་  མཁྲིས་ཚད་ཀྱི་རྩ། 
ག་  རྙོགས་ཚད་ཀྱི་རྩ། 

 

༣༨༽ དུག་བཅོས་རིན་པོ་ཆེའི་བུམ་པ། ཟེར་མི་འདི་ སྨན་པ་ ཧ་ཤང་པེ་ན་ཙ་ཏ་གིས་མཛད་ནུག། དཔེ་ཆ་དེའི་ནང་དོན་ཚུ་་་་་་་་་་་་་་་་་ནང་ཡོདཔ་
ཨིན། 
ཀ་  རྩ་རྒྱུད། 
ཁ་  བཤད་རྒྱུད། 
ག་  མན་ངག་རྒྱུད། 
ང་  ཕྱི་མ་རྒྱུད། 

༣༩༽ ཙན་དན་དམར་པོའི་ནགས་ཚལ་དང་། སེ་འབྲུ་པི་པི་ལིང་ཚུ་ སྨན་གྱི་རི་བོ་ག་ཏེ་ལུ་འཁྲུངས་ཏེ་ཡོད་ཟེར་གསུངས་ནུག? 
ཀ་ སྤོས་ངད་ལྡན།  
ཁ་ རི་བོ་འབིགས་བྱེད། 
ག་ རི་བོ་མ་ལ་ཡ། 
ང་ རི་བོ་གངས་ཅན། 

 

༤༠༽ རིན་ཆེན་ལས་གྲུབ་གསུང་ལས་སྤྲུལ་པའི་ སངས་རྒྱས་སྨན་གྱི་བླ་མ་འདི་ སྨན་གྱི་རི་བོ་་་་་་་་་་་་ལུ་བཞུགས་ཡོད། 
ཀ་ སྤོས་ངད་ལྡན།  
ཁ་ རི་བོ་འབིགས་བྱེད། 
ག་ རི་བོ་མ་ལ་ཡ། 
ང་ རི་བོ་གངས་ཅན། 

 

༤༡༽  ཧེ་མ་ བོད་ལུ་གསོ་བ་རིག་པ་དར་བའི་བསྒང་  བོད་བསམ་ཡས་ལས་ སྨན་པ་ག་གིས་ཡང་བཅོས་མ་ཚུགས་པའི་ རྩིབ་མ་གློ་བར་འབྱར་
ཏེ་ན་མི་ནདཔ་ཅིག་ རྟ་རྒྱུགས་ཀྱི་ཐོག་ལས་སྨན་བཅོས་འབད་དེ་དྲག་མི་སྨན་པ་ག་སྨོ? 
ཀ་ དག་པ་ལྷ་རྗེ།   
ཁ་  རྒྱུན་ཤེས་ཀྱི་བུ། 
ག་  གྲ་པ་མངོན་ཤེས།                 
ང་  གཡུ་ཐོག་ཡོན་ཏན་མགོན་པོ། 

 

༤༢༽ བལ་ཡུལ་དུ་ བོན་དང་རྫུ་འཕྲུལ་གྱི་འགྲན་བསྡུར་སྐབས་ ཉིནམ་ཕྱེད་ནམ་མཁའི་དབྱིངས་ལུ་ བཞུགས་མི་ སྨན་རྒྱལ་ག་སྨོ? 
ཀ་  སྡེ་སྲིད་སངས་རྒྱས་རྒྱ་མཚོ།  
ཁ་  གཏེར་སྟོན་གྲ་པ་མངོན་ཤེས། 
ག་  གཡུ་ཐོག་ཡོན་ཏན་མགོན་པོ་རྙིང་མ། 
ང་ གཡུ་ཐོག་ཡོན་ཏན་མགོན་པོ་གསར་མ། 

 

༤༣༽ གློ་བའི་གསང་དམིགས་འདི་ རྒྱབ་ཀྱི་ཚིགས་པ་་་་ 
ཀ་  ༤ དང་ ༥ པ་ཨིན།                                           
ཁ་  ༦ དང་ ༧ པ་ཨིན།                                           
ག་  ༨ དང་ ༩ པ་ཨིན།                                           
ང་  ༡༠ དང་ ༡༡ པ་ཨིན། 

༤༤༽ མེ་བཙའི་གསང་དམིགས་ཡོངས་བསྡོམས་་་་ 
ཀ་  ༦༩ ཡོད། 
ཁ་  ༧༠ ཡོད། 
ག་  ༧༡ ཡོད། 
ང་  ༧༢ ཡོད། 

 

༤༥༽ མེ་བཙའ་གདབ་ཐབས་་་་ཡོད། 
ཀ་  ༣ ཡོད། 
ཁ་  ༤ ཡོད། 
ག་  ༥ ཡོད། 
ང་  ༦ ཡོད། 

 

༤༦༽ དཔྱད་ལྔའི་ནང་ལས་མཆོག་ཏུ་གྱུར་པའི་དཔྱད་འདི་་་་་། 
ཀ་  གཏར། 
ཁ་  བསྲེག། 
ག་  དུགས། 
ང་  ལུམས། 

 

༤༧༽ བསིལ་དུགས་ག་དེ་ཅིག་ཡོད། 
ཀ་  ༨ ཡོད། 
ཁ་  ༩ ཡོད། 
ག་  ༡༠ ཡོད། 
ང་  ༡༡ ཡོད 

བཀོད་རྒྱ།        འོག་ལུ་བཀོད་དེ་ཡོད་པའི་གཏར་རྩའི་དཔེ་རིས་འདི་དྲི་བ་ ༤༨ ལས ༥༡  གི་དོན་ལུ་ཨིན། 
 
 
 
 
 
 
 
 
 
 
 
༤༨༽ རྟ་ཐུར་ངོས་འཛིན་འབད། 
ཀ་  ༤ ། 
ཁ་  ༥ ། 
ག་  ༦ ། 
ང་  ༧ ། 
 

༤༩༽ ལོང་རྩ་ངོས་འཛིན་འབད།། 
ཀ་  ༡ ། 
ཁ་  ༢ ། 
ག་  ༣ ། 
ང་  ༤  ། 

                                          

༥༠༽ བྱིན་ཀྱོག་ངོས་འཛིན་འབད། 
ཀ་  ༧ 
ཁ་  ༦ 
ག་  ༥ 
ང་  ༤   

༥༡༽ སྒབ་རྩ་ངོས་འཛིན་འབད།། 
ཀ་  ༡ 
ཁ་  ༢ 
ག་  ༣ 
ང་  ༤ 

 

བཀོད་རྒྱ།  འོག་ལུ་བཀོད་དེ་འོད་པའི་རུས་པའི་དཔེ་རིས་འདི་ དྲི་བ་ ༥༢ ༥༣ ༥༤ ༥༥ གི་དོན་ལུ་ཨིན། 
 
 
 
 
 
 
 
 
 
 
 
༥༢༽ འདྲ་དཔེ་ནང་ལས་ མཁར་བད་བཏགས་པ་འདྲ། ཟེར་མི་
འདི་ངོས་འཛིན་འབད། 
ཀ་  ༡ ། 
ཁ་  ༢ ། 
ག་  ༣ ། 
ང་  ༤ ། 

 

༥༣༽ དཔུང་རྐང་ངོས་འཛིན་འབད། 
ཀ་  ༤ ། 
ཁ་  ༥ ། 
ག་  ༦  །                                          
ང་  ༧ ། 

༥༤༽ དཔེ་རིས་ནང་ལུ་ ཨང་རྟགས་ ༧ བཀོད་དེ་ཡོད་མི་འདི་ 
ཀ་  བརླ་རྐང་ཨིན། 
ཁ་  ངར་གདོང་ཨིན། 
ག་  རྗེ་ངར་ཆེ་བ་ཨིན། 
ང་  རྗེ་ངར་ཆུང་བ་ཨིན། 

 

༥༥༽ དཔེ་རི་ནང་ལུ་ ཨང་རྟགས་ ༥ བཀོད་མི་འདི་ 
ཀ་  ཚིགས་ཆེན་ཨིན། 
ཁ་  ཚིགས་ཕྲན་ཨིན། 
ག་  དཔུང་ཚིགས་ཨིན།                                          
ང་  མཁྲིག་ཚིགས་ཨིན། 

 

༥༦༽ ལགཔ་ལུ་རུས་པའི་དུམ་བུའི་གྲངས་ག་དེ་ཅིག་ཡོད? 
ཀ་  ༦༨ ཡོད། 
ཁ་  ༦༩ ཡོད། 
ག་  ༧༠ ཡོད། 
ང་  ༧༡ ཡོད། 

 

༥༧༽ དབྱིན་ལོ་ ༢༠༡༥ དབྱིན་ཟླ་ ༡༢ པའི་ནང་ སྤ་རོ་རྒྱལ་ཡོངས་འདུས་ཆེན་ནང་ལུ་འབྲུག་ཐུགས་སྲས་ཀྱི་རྟགས་མ་ཐོབ་མི་དྲུང་འཚོ་གི་ 
    མཚན་ག་ཅི་སྨོ? 
ཀ་  དྲུང་འཚོ་ ཕུར་པ། 
ཁ་  དྲུང་འཚོ་ ཡེས་རྡོ་རྗེ། 
ག་  དྲུང་འཚོ་ ཀུན་བཟང་དབང་ཕྱུག 
ང་  དྲུང་འཚོ་ ཤེས་རབ་འབྱོར་ལྡན། 

 

༥༨༽ འོ་མར་རུ་མ་བླུག་འདྲ་ཁུ་ཁྲག་འདྲེས། ཟེར་མི་འདི་ ཟླ་བ་དང་པོའི་འཕེལ་ཚུལ་བསྟན་པ་ལས་་་་་་་་་་་་ཨིན། 
ཀ་ ཟླ་བ་དང་པོའི་བདུན་ཕྲག་དང་པོའི་དུས། 
ཁ་ ཟླ་བ་དང་པོའི་བདུན་ཕྲག་གཉིས་པའི་དུས། 
ག་ ཟླ་བ་དང་པའི་བདུན་ཕྲག་གསུམ་པའི་དུས། 
ང་ ཟླ་བ་དང་པོའི་བདུན་ཕྲག་བཞི་པའི་དུས། 

༥༩༽ མངལ་ཆགས་པའི་དུས་ལས་ རབ་ཏུ་བྱེད་པའི་རླུང་གིས་བྱེད་ལས་བརྟེན་ ཁུ་ཁྲག་ཞོ་ལྟར་ཆགས་པ་དེ་ལས་འགྱུར་ཏེ་ གོར་གོར་པོའི་རྣམ་
པ་གྱུར་ན། 
ཀ་  ཕོ། 
ཁ་  མོ། 
ག་  མ་ནིང་། 
ང་  མཚན་ཉིད་མ་ནིང་། 

 

༦༠༽ ཡན་ལག་བཞི་པོ་མ་གཏོགས་པའི་ ལུས་བྱིངས་ཀྱི་དབྱིབས་སམ་ཁོག་པ་སྟོད་སྨད་ཀྱི་རྣམ་པ་ཕལ་ཆེར་ཆགས་པར་གྱུར་པའི་རླུང་གི་མིང་
འདི་ག་ཅི་སྨོ? 
ཀ་ རྡོ་རྗེ་རླུང་།  
ཁ་ རྣམ་པར་བྱེད་པ།  
ག་ འཁྱིལ་བར་བྱེད་པ། 
ང་ བཟླ ོག་ཅིང་གྱུར་བ། 

 

༦༡༽ ཁྲག་དང་མཁྲིས་པའི་ནད་སྐྱེ་བ། ལུས་སྟོབས་འབྲི་བ། མགོ་སྐྲ་དང་བ་སྤུ་ཁ་སྤུ་བྱི་བའགྲོ་བ། སྐྲ་དཀར་དང་གཉེར་མ་མང་དུ་འཕེལ་བ། 
སོགས་འབྱུང་མི་འདི་རོ་དྲུག་ལས་་་་་་་་་་་་་་་་་་བསྟེན་དྲགས་ནི་དེ་གིས་ཨིན། 
ཀ་  མངར་བ། 
ཁ་  སྐྱུར་བ། 
ག་  ལན་ཚྭ་བ། 
ང་  ཁ་བ། 

 

༦༢༽ པདྨ་ཞེས་བྱ་བའི་རླུང་དེ་གིས། 
ཀ་  རྗེ་ངར་སྐྱེས། 
ཁ་  ལག་མཛུབ་སྐྱེས།                                                  
ག་  བ་སྤུ་དང་སྐྲ་སྐྱེས། 
ང་  མགོ་དབྱིབས་འདོན། 

 
 
 

༦༣༽ སྲིད་པའི་རྩའི་གྲངས། 
ཀ་  གསུམ་ཡོད། 
ཁ་  བཞི་ཡོད། 
ག་  ལྔ་ཡོད། 
ང་  དྲུག་ཡོད། 

༦༤༽ རྩིག་པའི་འགྲམ་གཞི་དང་འདྲ་བའི་རུས་པ་འདི་་་་་་། 
ཀ་ དཔྱི་རུས་ཨིན། 
ཁ་ སོག་རུས་ཨིན། 
ག་ བརླ་རྐང་ཨིན། 
ང་ སྒལ་ཚིགས་ཨིན། 

 

༦༥༽ ནང་སྨན་སྡེ་ཚན་འོག་ལུ་ སྡེ་ཕྲན་་་་་་ཡོད། 
ཀ་  གཉིས། 
ཁ་  གསུམ། 
ག་  བཞི། 
ང་  ལྔ། 

 

༦༦༽ ཡན་ལག་ལུ་ཚིགས་ཕྲན་ག་དེ་ཅིག་ཡོད། 
ཀ་  ༡༠༡ ཡོད།                                       
ཁ་  ༡༠༨ ཡོད།   
ག་ ༡༡༦ ཡོད།   
ང་ ༢༡༠ ཡོད།   

 

༦༧༽ བྱང་ཁོག་སྨད་ལུ་ རྒྱུས་པའི་གྲངས་ག་དེ་ཅིག་ཡོད? 
ཀ་  ༢༩༩ ཡོད། 
ཁ་  ༣༠༠ ཡོད། 
ག་  ༣༠༡ ཡོད། 
ང་  ༣༠༢ ཡོད། 

 
 

༦༨༽ ལུས་ཀྱི་ཕུང་པོ་འདི་ལུ་ ཡན་ལག་ཕྱིར་མི་མངོན་པའི་ སྦས་པའི་རྩ་ག་དེ་ཅིག་ཡོདཔ་སྨོ? 
ཀ་  ༡༠ ཡོད། 
ཁ་  ༡༡ ཡོད། 
ག་  ༡༢ ཡོད། 
ང་  ༡༣ ཡོད། 

༦༩༽ ཀུར་སྟོད་སེངྒེ་རྫོང་ལུ་བྱོན་ཏེ་ སྔོ་སྨན་སྣ་ཚོགས་ལས་སྨན་སྦྱོར་མཛད་དེ་སྨན་གྱི་འཕྲིན་ལས་སྤེལ་གནང་མི་འདི་་་་་་་་ཨིན། 
ཀ་  གུ་རུ་རིན་པོ་ཆེ་ཨིན། 
ཁ་  སེངྒེ་རྫོང་གི་བླམ་ཨིན། 
ག་  དྲུང་འཚོ་དཔལ་འབྱོར། 
ང་  མཁའ་འགྲོ་ཡེ་ཤེས་མཚོ་རྒྱལ་ཨིན། 

 

༧༠༽ ཧེ་མ་འབད་བ་ཅིན་མེ་བཙའི་གསང་དམིགས་ཚུ་ལུ་ མེ་བཙའ་ཟེར་གསེར་གྱི་ཏེལ་པ་གིས་རྐྱབ་སྲོལ་ཡོདཔ་ཨིན། ཨིན་རུང་ གསེར་ཏེལ་
འདི་གིས་གཟུགས་ཁར་རྨ་སྦོམ་སྦེ་བཏོན་དོ་ཡོདཔ་ལས་ དྲུང་འཚོ་མཁས་མཆོག་གཅིག་གིས་ ད་རེས་ནངས་པ་ལག་ལེན་འཐབ་བཞིན་ཡོད་
མི་གསེར་ཁབ་འདི་བཟོ་གནང་ནུག། འདི་གསེར་ཁབ་བཟོ་མི་འདི་དྲུང་འཚོ་ག་སྨོ? 
ཀ་  དྲུང་འཚོ་པདྨ་རྡོརྗེ། 
ཁ་  དྲུང་འཚོ་སེངྒེ་རྣམ་རྒྱལ། 
ག་  དྲུང་འཚོ་ལ་དྭགས་ཨེམ་ཇེ། 
ང་  དྲུང་འཚོ་ཤེས་རབ་འབྱོར་ལྡན།                                                 
 

༼ཁ༽ དྲི་བ་ཐུང་ཀུ།          དྲི་བ་ག་ར་གི་ལན་བྲིས་དགོ།               ༼སྐུགས་༡༠x༣ = ༣༠༽ 
……………………………………………………………………………………… 
 

༡༽ བོད་གུར་ཟེར་ གུར་ཀུམ་གསུམ་གྱི་མིང་བྲིས།  ༼༣༽ 

༢༽ ཆགས་པའི་རྩ་བཤད་པའི་ལེའུ་ལས་ ཆགས་པའི་རྩ་གསུམ་བྲིས། ༼༣༽ 

༣༽ གསོ་བ་རིག་པའི་དོན་ཐམས་ཅད་མདོར་བསྡུ་བ་ཅིན་  གྱངས་ཁ་བཞི་ལུ་བསྡུཝ་ཨིན། གྱངས་ཁ་བཞི་འདི་ག་ཅི་དང་ག་ཅི་ར་སྨོ་? ག་ར་

ཚངམ་སྦེ་བྲིས། ༼༣༽ 

༤༽ ཉེས་པ་རླུང་མཁྲིས་བད་ཀན་གསུམ་གྱི་ ཁྱད་པར་གྱི་གནས་མ་ནོར་བ་བྲིས། ༼༣༽ 

༥༽ གསོ་བ་པོ་སྨན་པའི་ལེའུ་ལས་ ཤེས་པར་བྱ་བ་རྣམ་པ་གསུམ་ཟེར་འཐོན་མི་འདི་ ག་ཅི་དང་ག་ཅི་ར་ཨིན་ན་? བྲིས། ༼༣༽ 

༦༽ འོག་ལུ་ཡོད་པའི་གནད་དོན་ཚུ་ ཨིན་༼√༽མིན་ ༼×༽གྱི་རྟགས་བཀལ། ༼སྐུགས་༩༽ 

ཀ༽ འཆི་རྩའི་གྲངས་ནི་ངེས་པ་ཅན་དུ་སྡོད། 

ཁ༽ ཚད་པའི་འཆི་རྩ་འོག་ཤ་ཆད་པ་འདྲ། 

ག༽ རླུང་གི་འཆི་རྩ་དུ་ཐིགས་ཁ་བུན་འདྲ། 

ང༽ ཁྲག་གི་འཆི་རྩ་གླང་པོ་ཁ་ཆུ་འདྲ། 

ཅ༽ བད་ཀན་འཆི་རྩ་རེ་བ་ཆུར་བཅུག་འདྲ།  

ཆ༽ བླ་རྩ་མེད་ན་ནད་མེད་ཡིན་ཀྱང་འཆི། 

ཇ༽ སྙིང་རྩ་མེད་ན་ཞག་ལྔ་དག་ན་འཆི། 

ཉ༽ མཁལ་རྩ་མེད་ན་ཁང་པ་མེ་ཡིས་འཚིག 

ཏ༽ བད་ཀན་ནད་ལ་རླུང་རྩ་སྡོད་ན་གསོ།  

༧༽ སྨན་མཆོག་རྒྱལ་པོ་ཨ་རུ་རའི་རོ་ག་ཅི་ཨིན་ན་ བྲིས། ༼༣༽ 

༨༽ ཟས་སྐོམ་བཤད་པའི་སྐབས་ སྐོམ་གྱི་སྡེ་ཚན་ འོ་མ། ཆུ་ ཆང་གི་ཕན་ཡོན་རེ་རེ་བྲིས། ༼༣༽  

 
 
 
 

༼བཀྲིས་བདེ་ལེགས༽ 


